
— 38 —


Ghe sta dapresso — Un aze e un beu.
Ma se o veddesoi — O non ha pao!

Che motto d’ou — Che nino cao!
Che bella fronte! — Che maschettin!

Che bello mento: — Che cavellin!
Ah s’è ghe proprio — Demuöu o Segnö

De falo degno — De tanto amö!
Ma chi risplende — In sciö so viso,

Ch’è viva immagine — Do Paradiso,
Son due pupille — Luxenti e belle

Ciù asse che a lunn-a, — Ciù asse che e stelle.
Pittoi famosi, — Copiële un pö,

Se sei capaci, — Mi ve paghiö:
Vegnî chi Apelle, — Raffe d’Urbin,

Tizien e Rubens, — Mie se sei boin.
Ah! che l’è inutile — L’abilite

Perdei e o credito: — No ve prove!
Ma aoa l’è megio — Che vagghe avanti,

Pe non dâ tedio — A-i ascoltanti,
Chè, se no sbaglio, — All’apparenza

Ciù de sentïme — Non han pazienza:
Chi storse o collo — Chi no m’amia,

Chi ciarla insemme, — Chi se retia:
Perdingolinn-a — Fiesci scappâ

A veuggia a un fratte — De predicâ.
Aoa finiscio: — Ste ancò un po’ attenti,

Che ve fiö poi — Di complimenti:
Ma no fe ciarle, — Se me voei ben,

Piggie ancò questa — Vista che ven.
Mie lasciù all’aia — Quanti angelin

Chinn-a cantando — Lodi a-o Bambin.
Mie comm’en belli, — Mie che bell’äe!

No fan piaxei — Proprio d’amiäe?
Senti che cantici — che scinfonia:

Andaeve a sconde — Poeti e poescia:
I vostri versci — E cose son

Do canto di angei — A-o paragon?
Angieti cäi, — Cante, tie avanti:

Questa a l’è muxica — Questi son canti!

